
Ի. Պ. . Պետրոլշևսկոլ հաշվումներով (գումարելով նաև Շիրվանի վիլայեթի  
5856 զինվորները) X V III դարի սկղբներին Սեֆևիների պետության զինված 
ուժերի համարյա կեսը հավաքագրվում էր Ադրբեջանից ու Հայաստանից':

Բեկլարբեկիները և տեղական հաքիմները բնակչության նկատմամբ 
ունեին նաև դատական իրավունքներ։ Քաղաքացիական բոլոր տեսակի վեճե- 
բը՝ կապված կենցաղային, տնտեսական, ժառանգական և այլ հարցերի հետ, 
քննվում էին հոգևորական ատյաններում, որ կոչվում էր «Շ ա ր ս , իսկ քրեա
կան գործերը լսվում էին Օ-Ոլրֆիտ կամ սովորութային դատարաններում, որը 
գլխավորում էր խանի կողմից նշանակված «գիվա նբեկին»։ Ոլրֆի ատյան
ներում լսվում էին նաև, այսպես կոչված, «չորս պատահարներինД վերաբերող 
գործերր ( սպանություն, բռնաբարություն, ատամ ջարդել, կուրացնել) ,  մահ
վան դատավճռի իրավունք ուներ միայն խանը։ Հա յ համայնքի ներսուս 
ծագած քաղաքացիական բնույթի դատերը իրավունք ունեին վարելու հայ 
հոգևորականներից կազմված դատական ատյանները։ Շահ Աբբաս 11-ի 
1650 թ . հրովարտակով հաստատվում էր մայրաքաղաքի գլխավոր հոգևորա
կան ատյանի ( «Ղ ի վան ֊  ա լ ֊ ս ա դա րա թ ի я)  ա յն վճիռը, ըստ որի՝ «Եթե քրիս
տոնյաները իրար մեջ վեճ ունենան և դիմեն իրենց եպիսկոպոսներին կամ 
քահանաներին, ոչ ոք թող արգելք չհանդիսանա և նեղություն չպատճառի, իսկ 
եթե կողմերից մեկը մուսուլման լինի, այդ դեպքում վեճը պետք է հարթեն 
տեղի Շար' ի անդամների և մուսուլման ղադիների ( դատավորների)  մ ի ֊ 
ջոցով»*։

2. Հ Ա Յ Ա Բ Ն Ա Կ  Ն Ա Հ Ա Ն Գ Ն Ե Ր Ի Ց  Ս Տ Ա Տ Վ .Ո Ղ  Ե Կ Ա Մ Ո Ւ ՏՆ Ե Ր Ի  Ա Ր Տ Ա Դ Ր Ա Կ Ա Ն  
Ե Վ  Ա Ռ Ե Վ Տ Ր Ա -Ֆ Ի Ն Ա Ն Ս Ա Կ Ա Ն  Ա Ղ Բ Յ Ո Ւ Ր Ն Ե Ր Ը

Սեֆյան Իրանի հայաբնակ նահանգներն իրոք երկրի ամենաեկամտաբեր 
նահանգներն էին։ Ղա պայմանավորված էր ոչ միայն բնակչության խտու
թ յա մբ և համեմատաբար զարգացած գյուղատնտեսությամբ, այլ ներքին ու 
արտաքին և տարանցիկ առևտրով, որը մաքսային խոշոր եկամուտներ էր 
խոստ՛անում խաներին և բեկլարբեկի ներին։ Վերջիններս մեծ նախանձա
խնդրություն էին ցուցաբերում իրենց վիլայեթի հայ բնակչության բա զմա 
պատկման գործում, որը կարևոր նշանակություն ուներ երկրի շենացման, 
առևտրի ու արհեստների զարգացման համար և ավելացնում էր նրանց եկա
մուտների աղբյուրները։ Հա յ ռայաթները բազմաթիվ ա յլ հարկերից բացի, 
կանխիկ դրամով վճարում էին նաև հատուկ գլխահարկ '  «ջիզյա », որը չափա
զանց մ եծ գումար էր կազմում։ Հայտնի է, որ 1604 թ . բռնագաղթից մի քանի

ւ Տե՛ս И. П. Петрушг'вский, Очерки по истории феодальных отношений в Азер
байджане и Армении в XVI—начале XIX вв., էչ 142-

8 <гՄատենադարանի պարսկերեն վավերագրերը, Հրովարտակներ», պրակ Բ, վավ. 4 1 ։

տարի հետո բեկլարրեկիներ Ամիր-Գունա խանն ո լ նրա որդին' Թահմազկոլլի 
խանը, ամեն կերպ նպաստում էին գաղթականների վերադարձին, սիրաշահում 
և օգնում էին նրանց։ Ավելին, չբավարարվելով միայն դրանով, Արևմտյան 
Հայաստանի մերձակա շրջաններից ևս մեծ թվով հայ ընտանիքներ բռնի կեր
պով բերում և բնակեցնում էին Արարատյան երկրռւմ։

Բեկլարբեկիւների վւսրչսյ֊քա ղա թական գործունեությունը արտահայտվում 
Էր Ֆ. Էնգելսի հայտնի այն րնորոշմամբ, ըստ որի էԱրևելքոլմ կառավարու
թյունը միշտ էլ ունեցել է միմիայն երեք վարչություն' ֆինանսական (կեղե
քում երկրի ներսոլմ), ռազմական (ներքին և արտաքին երկրների ավարառու
թ յուն) և հասարակական աշխատանքների վարչություն (հոգատարություն 
վերարտադրության մա սին)»3։

Պարզ է, սակայն, որ այս երեք վարչությունները բոլոր ժամանակներում 
հավասարազոր չէին։ Այս կամ այն վարչության գործունեությունը սերտորեն 
պայմանավորված էր ընթացիկ քաղաքական գոյավիճակով։ Ըստ այդմ է/ 
մեր աղբյուրները մերթ ընդ մերթ ընդգծում են խաների ու բեկլարբեկիների 
ծավալած գործունեության այս կամ այն կողմը։

Բնորոշ է այս տեսակետից 16 0 5 — 1625 թթ. Արարատյան երկրի բեկլար- 
բեկի Ամիր-Գունա խանի գործունեության գնահատականը, տրված Զաքարիա 
Աարկավադ Քանաքեռցոլ կողմից. « Այր քաջ և սրտապինդ և արի ի պատերագ- 
մունս, անահ և աներկիւղ շէնարար և սիրող քրիստոնէից», որ аի տիրելն իւ
րում Երևանա յ ,  իսկոյն ձեռն էարկ շինութեան և մարդաշատութեան։ նախ սկսաւ 
շինել զբերդն և ապա ապարանս և զայգիս և զբուրաստանս և զպարտէզս, և 
հանել զառուս և առաւելուլ զջուրսն։ Այլ և ի տեղիս-սւեղիս թեթևա ցոյց զհարկն 
և եբարց ղծանր լուծ ի պարանոցէ ռամկաց։ Բայց զի բա զմա ցոյց զսոլխրայն, 
այսինքն կ ո ռ ն ...» ։ Այնուհետև Քանաքեռցին նկարագրում է նրա կատարած 
արշավանքները դեպի Կարին, Մ ուշ, Վան և Արևմտյան Հայաստանի մերձակա 
շրջանները, որտեղից բերված մեծ թվով հայ գաղթականությանը նա բնա կեց
րեց Երևանի և էջմիածնի միջև գտնվող Քյալարա, Գ յոյդոլմբեթ, Կավակերտ, 
Փարաքար, Սապատ և այլ գյուղերումլ0։

Հայաբնակ վիլայեթները առանձնապես աչքի էին ընկնում իրենց բարձր
որակ և բազմատեսակ հացահատիկային ու տեխնիկական կուլտուրաներով, 
որոնք մեծ քանակությամբ վաճառվում էին Ւրանի տարբեր կողմերից և հ ա ր ե ֊ 
վան երկրներից եկող առևտրականներին։ X V II դարի երկրորդ կեսում ապ
րանքային արտադրությունը Արարատյան երկրում, Նախիջևանում, Ղափա~ 
նոլմ և ա յլ գավառներում բավական լայնւ չափեր էր ընդունել և կարևոր դեր 
էր խաղում երկրի տնտեսության մեջ։

Հայտնի է, որ ինչպես ՛Արարատյան երկրում, այնպես նաև Նախիջևանի 
օլքայում, Մ ա կվում, Խոյում, Ս ալմաստում, Ոլրմիայում և այլ վայրերում 
բնակվող հայերը զբաղվում էին խաղողամշակոլթյամր ու դիԱեգոր ծութ յա մ բ ։ 
Դարերի պատմություն ուներ այգեգործությունը Հայաստանում: Զարգացած 
էր նաև բանջարանոցային տնտեսությունը. մշակվում էր «վարունգ, սեխ, 
մեղրապոպ և խավարա (կա նա չեղեն)»'1 և բանջարանոցային այլ կոլլտուրա-

9 3». Էնգելս,  1853 թ . հունիսի 6 -ին Մարքսին դրած նամակից, Մ ա րք ս ,  է ն զ ե լ ս ,  Հատընտիր 
նամակներէ Երևան, 1936, Էշ 91 —  921

10 Տե՛ս  Զաք արիա Սարկավագ, հատ. Այ Էշ 4 5 — 4 7 ։
11 Նույն տեղումէ Էշ 5 9 ։

ներ։ Ֆրանսիացի բուսաբան Տոլբնեֆորի վկա յությա մբ, X V II դարում Արա
րատյան դաշտում բա ցի հիմնական հացահատիկներից մշակվում էր նաև 
բրինձ, բա մբա կ, կտավատ, ձմերուկ, սեխ, զանազան այլ մրգեր և ծխախոտ12:

Սակայն, ինչպես պարդ երևում է X V II—X V III դարերի մի քանի հարկա- 
ցուցակներրց, ցորենր, դարին, կորեկը և բրինձը հիմնական հացահատիկա
յին կէՈյտ ուր աներն Էին և զբաղեցնում Էին մշակելի տարածությունների մեծ 
մասը։ Դրանով Է բացատրվում քաղաքներում և գյուղերում գործող ջրաղաց
ների մեծ թ-իվը* Միայն Երևանի Զորագյուղ թաղամասում գործում Էին ձՕ-ից 
ավելի ջրաղացներ, որոնց մեծ մասը 3  —  4 քար ունեին։ Զգալի թիվ Էին կազ
մում նաև չալթուկի դինգերն ու քրքրաները, որոնք պատկանում Էին՝ երևանցի 
խոջաներին կամ Էջմիածնի վանքին։ կարդացած Էր նաև բուսական յուղերի 
արտադրությունը։ Այդ են վկայում բազմաթիվ ձիթհանքերի կամ սրանոցների 
առկայոէթյունր Երևանում, Էջմ իածնում, Տաթ ևում, ինչպես նաև Շ իրակի ու 
գեղարքունյաց խոշոր բնակավայրերում։

Տ)րանսիացի ճանապարհորդ Շարդենի վկա յությա մբ, այգեգործության 
համար նպաստավոր վայրերում հայ գյուղացիությունը մշակում էր խաղողի 
րնտիր տեսակներ։ Այգիների առուծախին վերաբերող կալվածագրերում հա
մարյա միշտ հիշատակվում են հնձանները։ Այդ նշան ակում է, որ հենց տե
ղում էլ մշակվում էր խաղողը™։

Ասվեց, որ Արարատյան դաշտում, Շարուրում և այլուր տեխնիկական 
կուլտուրաներից մշակվում Էր նաև բա մբա կ: Հայաստանում բամբակամշա- 
կ ութ յան մասին վկա յում են դեռևս X  դարի ա  ր ա  բ ա  ֊պ ա ր ս  կական աղբյուր
՛ները։ X V I— X V II դարերի աղբյուրներում որոշակի տվյալներ չկան բամբակի  
հումքի մշակման և մանածագործական արհեստանոցների առկայության մա
սին։ Կան որոշ տեղեկություններг որ X V III դարում, հատկապես բամբակի 
արտահանման գործով, զբաղվել են երևանցի, կարբեցի, ձորագեղցի ու 
Էջմի սկծնեցի խոջաները և էջմիածնի վանքը, որն ուներ նաև զտման 
արհեստանոց։

Քոչվոր, անասնապահությամբ զբաղվող ցեղերը յա յլա ղներում արտա
դրում էին յուղ, պանիր, ճրագու և անասնապահական ա յլ մթերքներ, որոնց 
մի ղգալի մասը հանվում էր շուկա։ Անասնապահության մեջ, անշուշտ, ավելի 
զարգացած էր ոչխարաբուծություն ը ։

Զարգացած անասնապահության հետ սերտ աղերս ուներ կաշեգործությու
նը, որով զբաղվել են Արևելյան Հայաստանի մի քանի քաղաքներում և բավա- 
րարել շուկայի պահանջները։ Կաշին ոչ միայն շատ կարևոր լայն սպառման 
ապրանք էր, ա յլև միջնադարում ուներ մեծ նշանակություն բանակի Համւսր, 

հատկապես հեծելազորային հանդերձանքի պատրաստման գործում։
Հողագործությանը զուգահեռ գյուղացիության օժանդակ տնտեսություն

՛ներից էին շերամապահությունն ու մեղվաբուծությունը։ Շերամապահությամբ 
զբաղվում էին հատկապես Սյունյաց և Արցախի լեռնային շրջաններում։ Ար- 
տագրվրղ մետաքսը երկրից արտահանվող ամենաթանկարժեք ապրանքներիք 
էր, որի մենաշնորհը շահերը վերցնում էին իրենց ձեռքը։ Նրանք ունեին իրենց 
առևտրական գործակալները թ ա շե ր ֊ե  խ ա սսե-յե շա րիֆե»), որոնք մեծ

Տե՛ս  Ղ- Ա լիշա ն, Այր ար ատ, էջ 233 ։
>3 Տե՛ս կալվածագրեր, I ,  կազմեց Հ .  Փափազյան, Երևան, 1968 ,  վավ . 15։

մասամբ Նոր Ջուղայի հայ խոջաներից էին։ Մետաքսի արտահանման գլխա
վոր կենտրոններն էին Կապան և Ագուլիս քաղաքները։

Աշխարհագրական և կլիմայական պայմանները նպաստավոր էին նաև 
մեղվաբուծության համար։ Հա յ և օտար աղբյուրները բազմիցս հիշատակում 
են Հայաստանում զարգացած մեղվաբուծության մասին։ X V I— X V III դարե
րում ևս ավանդական զամբյուղն փեթակներով մեղվաբուծությամբ զբաղ
վել են հիմնականում ալպյան արոտավայրերով հարուստ ծաղկառատ շրջան
ներում։ Տեղեկություններ կան, հատկապես, Գեղարքոլնյաց, Կոտայքի, 
Արագածոտնի, Տաթևի և լեռնային ա յլ շրջանների մեղվաբուծության մասին։

Գյուղացիության սեզոնային զբաղմունքներից էին որսորդությունն ու. 
ձկնորսությունը։ Վայրի կենդանիների, հատկապես ընտիր մորթի և կաշի ունե
ցող գազանների որսը ձմռան ամիսներին եկամտաբեր ղբաղմոլն\ք էր։ Իսկ 
ձկնորսությունը Սևանա լճում և լեռնային գետակներում (շուկայական նպա
տակներով կամ իրենց կարիքների համար)  միշտ էլ զբաղեցրել է գյուղական 
բնակչության որոշ մասին'*։

Պետք է ասել, որ գյուղական աշխատավորությունը ուներ նաև այլ բն ո ւյ
թի, մեծ մասամբ արհեստագործական օժանդակ զբաղմունքներ, որոնցից 
առավել հայտնի են գորգագործությունը, կտավագործությունն ու կավագոր
ծությունը։ Գորգագործությամբ զբաղվում էին առավելապես Լո ռի-Փամ բակի, 
Ղազախի, Արագածոտնի և Շիրակի, ինչպես նաև Սյունյաց և Արցախի անաս
նապահական շրջաններում։ Գյուղացիները ձմռան ամիսներին տնայնագոր
ծական եղանակով արտադրում էին նաև կապերտներ, գործում հասարակ 
կտավեղեն ' անձնական գործածության համար։ Կավագործությունը, սակայն, 
պայմանավորված էր տվյալ վայրում անհրաժեշտ հումքի առկայությամբ: 
Դրա համար էլ այդ արհեստով զբաղվում էին ՛որոշ գյուղերում, օրինակ, 
Երևանի մոտ գտնվող Նորք գյուղը կոչվում էր նաև « Չոլմագչի» , որ նշա
նակում է а կավագործ, բրուտ »։

Երկրի ընդերքի օգտագործման վերաբերյալ տեղեկություններ կան ավելի 
վաղ ժամանակներից։ Սակայն ունենք նաև ռուսական տիրապետությանը նա 
խորդող ժամանակաշրջանին վերաբերող որոշ տեղեկություններ, որոնք վկա
յո ւմ  են միայն Կողբի աղահանքէ/ւի, Լոռվա և Ղափանի պղնձի օգտագործման 
մասին։ Նշված ժամանակաշրջանում ցածր մակարդակի վրա էր գտնվում նաև 
քարհանքերի օգտագործումը։ Շինարարության մեջ մեծ կիրառություն ուներ 
թրծված և հատկապես չթրծված աղյուսը։

Հայաբնակ նահանգներից ստացվող եկամուտների մի զգալի մասն էլ 
գոյանում էր ճանապարհների պահպանության համար գանձվող գումարներիդ։ 
Արևելյան Հայաստանով էին անցնում մի քանի քարավանային ճանապարհներ։
X V II դարի վաճառական Զաքարիա Ագոլլեցին իր օրագրության մեջ մանրա
մասն նկարագրում է այդ ճանապարհներից մի քանիսը, չմոռանալով նշել նաև 
ճանապարհապաշտպան կետերը ( ռահդարխանեներ)  և մաքսատները։ Նա 
թվարկում է այդ կետերում ծառայող երեք կարգի պաշտոնյաների1 ռահղար- 
ներ, բաջչիներ և զ.ումրուգչիներ, որոնցից առաջինները նստում էին մեծ կամ 
փոքր վարչական կենտրոններում և ճանապարհապաշտպան վայրերում, իսկ 
մյուսները '  սահմանամերձ մաքսատներում15է

м  Տե՛ս С кагй 1п  մ., У о у а р е Б . . . ,  « ա ա . I I ,  Է լ 1 6 6 ,
18 Տե՜ս  <гԶաքարիա Ագուլեըու օրագրությունը», էշ 7 ։

Առա'ին սկծ ճանապարհը է որ Թավրիղի վրայով կապվում էր կենտրոնա
կան Երեսնի к այնտեղից էլ Հնդկաստանի .ու Միջին Ասիայի հետ , Ջուղայի 
մոտ անոնելով Արաքսր, Նախիջևանի, Երևանի, էջմիածնի և Կաղզվանի վ ր ա ֊ 
յո վ  ս,անում էր դեպի Կարին։ Այս ճանապարհ ը կոչվում էր էրզրումի կամ
վաճառականների ճանապարհւ Երևանից դեպի էրղրում տանող մի այլ ճանա
պարհ Եղվարդով, Ապարանով, Արա գա А ի հյուսիսային փեշերով ձգվում էր 
դեպի արևմուտք ք կտրում Ախուրյան պետը, Ղարսի վրայով գնում Հա սան ղալա 
և այստեղ միանում էր նույն մայրուղուն: Սրան զուգահեռ եղել է նաև մեկ
այլ ճանապարհ, որը էջմիածնից Քասախ գետի աջ ափով, Կարբի գյուղաքա
ղաքի վրայով ձգվում էր դեպի հյուսիս և Ապարանում միանում նույն ճանա
պարհին։ Այստեղից մեկ այլ ճյուղ շարունակվում էր դեպի Լոռի և Բորչալուի 
վրայով գնում Թիֆլիս։ Այ ս ճանապարհը սկզբնաղբյուրներում և վավերագրե
րում կոչվում է Վրաստանի ճանապարհ1Շ։ Կար նաև Երևանից Թիֆլիս գնացող 
մեկ այլ ճանապարհք որի նկարագրություն ը գտնում ենք ֆրանսիացի ճանա
պարհորդ Նարդենի մոտ։ Այդ ճանապարհը' մոտավորապես համապատաս
խանում էր ներկայիս Երևան-Աղստաֆա խճուղուն։ Շարդենը հիշատակում է 
այս ճանապարհի վրա գտնվող Բջնի-, Կարաքեշիշ, Դիլիջան, Շենքար (Սև 
Քա ր), Մելիք-Ք յա նդի և Ք յո  փ ր ո ւ ֊Ք  յանդի ծանոթ տեղանունները1'։  Այս նույն 
ճանապարհով էլ Երևանը կապվում էր Գանձակի հետ, որն իր հերթին Շամա- 
խու վրա յով կապված էր ա յն գլխավոր առևտրական ճանապարհին\, որն Ա ն ֊ 
դըրկովկասը կապում էր Ռուսաստանին։

Ռահդարխանեներն ու մաքսատները շատ էին և ցրված բոլոր ճանա
պարհների վրա։ Միայն Արաքսի ափին գտնվող Ջուղա քաղաքից մինչև 
Կաղղվան ձգվող ճանապարհի վրա հինգ ռահդարխանեներ ու մաքսատներ 
կային**։ Թե որքան կարևոր եկամտի աղբյուրներ էին ռահդարխանեները, այդ 
պետք է  եզրա!լացնել նաև ա յն փաստից, որ շատ հաճախ դրանք .կապալով 
տրվում էին մասնավոր մարդկանց, որոնք միանվագ որոշ գումար մուծում էին 
պետական գանձարանը և իրավունք ստանում մեկ լրիւք\ տարի տվյալ ռահդար
խանե ի եկամուտը գանձելու}9։ X V III դարի 80-ական թվականներին Երևանի 
Ղուլամ- Ալի խանը պա տ ա ս խ ան ե լո վ Հերակլ 1-ի մի գրությանը, որով վերջինս 
պահանջում էր մեղմացնել վաճառականական ապրանքներից գանձվող մ ա ք ֊ 
սերը, գրում էր . «Զերդ ողորմածության համար պետք է պարզ լինի, որ 
Երևանի երկրի հիմնական եկամուտը նույն այս ռահդարխանեների վարձակա
լության գումարներից է գոյանում և եթե ապրանքներից գանձվող մաքսերի 
հարցում փոփոխություն մտցվի և զեղչ կատարվի, այն ժամանա կ իմ երկրի 
գործերը պիտի խանգարվեն և ես անել դրության մատնվելով չպիտի կարողա
նամ բարձրագույն դիվանին Հատուցվող տարեկան կապալային գումարները 
վճարել»11՝։

Ոչ պակաս եկամտաբեր հաստատություններ էին նաև վիլայեթների կենտ
րոններում և վարչական ու առևտրական համեմատաբար ավելի մեծ 
քաղաքներում փողերանոցները կամ «ղառաբխանեներըտ, որոնք գտնվում էին

16 Մատենադարան, Կաթողիկոսական դիվան, թղթ. 1 ղ, վավ. 943, 944, 945։
”  Տե՛ս СЬагсИп յ.,  Уоуа^еБ..., «■»■». II» էչ 1*1—т е ,

Տ ե ս  в Զա բարիա Ագուլեցու օրագրությանըЛ, էջ 7— 8 ։
18 Տե՛ս նույն տեղում, էջ 81 , 91, 101, 107։

Մատենադարան, Արաբատառ ֆոնդ, ձեռագիր № 233, էջ 2 4 2 — 243 ։
1 7 - 7 1 8

բեկլարբեկիների անմիջական հ ՚ւկողության տակէ Փողերանոցներ կային Իավ- 
բիզոլմ , Երևանում, Նախիջևանում, Կարբիում, ավելի ուշ նաև Շոլշիում և 
այլուրէ Վաճառականներն ու առևտրականները ցանկացած քանակությամբ 
կարող կին այնտեղ դրամ կտրել, վճարելով որոշ տոկոս դրամահատման 
վարձէ X V II դարում դրամահատման խոշոր կենտրոն Էր Երևանի փողերանոցը, 
որի մասին մանրամասն տեղեկություններ Է հաղորդում Զաքարիա Ադուլեցին. 
նրա եղբայր Խոջա Շմավոնը երկար ժամանակ եղել Է Երևանի փողերանոցի 
վերակացոմէ։

Փողերանոցների վարձակալությունից խաները մեծ եկամուտներ Էին 
ստանում։ X V II դարի երկրորդ կեսում Երևանի փողերանոցը հերթով վարձա
կալել են ադուլեցի, երևանցի, ջահկեցի, ձորադեղցի մեծահարուստ հայ 
խոջաները։ Թե ինչպիսի խոշոր եկամտի աղբյուր Էին փողերանոցները, դա 
պարզ երևում Է թեկուզ այն բա նից, որ 1663 թ . երևանցի խոջա Սարդիսը ղա- 
ոաբխանեի մեկ տարվա եկամուտը վարձակալում Է 1500 թումանով։ Երևանի 
փողերանոցից ստացվող մեկ տարվա եկամուտը 70 անգամ ավելի Էր, քան 
Արարատյան երկրի խոշորագույն ֆեոդալական տնտեսություններից մեկի' 
Էջմիածնի վանքից գանձվող բոլոր հարկերը միասին վերցրած1'։

Սակայն որքան Էլ որ մեծ լինեին այս կարգի առևտրական, վարչական և 
հ՛ատկապես այլ և ա յլ առիթներով բնակչությունից ձեռք բերվող եկամուտնե
րը, ֆեոդալական այնպիսի երկրռւմ, ինչպիսին Էր Սեֆյան Իրանը, որի կազմի 
մեջ Էին մտնում Արևելյան Հայաստանի վերոհիշյալ շրջանները, պետական 
գանձարանը հարստացնող հիմնական եկամտի աղբյուրը մնում Էր աշխատա
վոր գյուղացիության ֆեոդալական շահագործումը և հողային ռենտան, որը 
ղանձվում Էր բազմատեսակ հարկերի ու այլ պարտավորությունների ան

վան տակ։

3 .  Հ Ո Ղ Ա Տ Ի Ր Ո Ւ Թ Յ Ո Ւ Ն  Ե 4  Հ Ո Ղ Ա Յ Ի Ն  ՀԱ Ր Ա Բ Ե Ր Ո Ւ Թ Յ Ո Ւ Ն Ն Ե Ր

X V I—X V III դարերում ինչպես Արևելյան Հայաստանում, այնպես Էլ
ամբողջ Իրանում մշակելի հողային տարածությունները ըստ պատկանելության 
հինգ խ մբի Էին բաժանվում. 1 )  Պետական կամ դիվանի հողեր, 2 )  Արքունի կամ 
խ ա ս ս ե ֊յե  շարիֆե, 3 )  Մուլք կամ հայրենիք, 4 )  Վանքապատկան-մզկիթա- 
պատական հողեր կամ մովկուֆաթ, 5 )  Համայնքապատկան հողեր։

1 .  Պ ե տ ա կ ա ն  հողերը սկզբնաղբյուրներում և պատմական վավերագրերի 
մեջ երկու անունով են հիշվում* դիվանի և խալիսե։ Այն հողերը, որոնց եկա
մուտները ամբողջապես հատկացվում Էին տարբեր վայրերում ծառայության 
մեջ գտնվող պետական պաշտոնյաներին ու զինվորականությանը և ենթակա 
Էին երկրի կենտրոնական ֆինանսական տեսչության '  մոլսթովֆի ուլ-մամա - 
լիքի տնօրինությանը, կոչվում Էին դիվանի հողեր, իսկ այն հողերը, որոնք 
անմիջապես հատկացված Էին տվյալ վիլայեթին և նրանց եկամուտները ամ
բողջապես տնօրինվում Էին տեղական իշխանությունների կողմից, սովորա
բար անվանվում Էին խալիսե հողեր։

Արևելյան Հայաստանում մեծ թվով դիվանի ՛ և խալիսե գյուղերի ա ռ կ ա ֊ 
յությունը հետևանք Էր հատկապես այն բանի, որ սահմանամերձ և հաճախա
կի պատերազմական գործողությունների թատերաբեմ լինելով, միշտ ենթա-

21 Տ ե ՛ս  ն ո ւյն  տ եղ ո ւմ , թզթ> 1 գ , վ ա վ . 3 9 2 ։


